
GOUVÈNÈ CUOMO ANONSE PREMYE PWOJÈ KI TE ATRIBYE NAN PWOGRAM 
$5 MILYON AMELYORASYON ENDISTRI AGRIKILTI NAN SOUTHERN TIER 

 
Ekstansyon Koperativ Cornell Konte Broome resevwa $500,000; Cornell 

University te atribye $627,055  
 

Pwojè ki enpòtan rejyonalman pou sipòte inisyativ revitalizasyon Upstate  “Elan 
Southern Tier ” 

 

Gouvènè Andrew M. Cuomo jodia te anonse premye de gwo pwojè ki te atribye nan 
pwogram Amelyorasyon Endistri Agrikilti $5 milyon nan Southern Tier. Pwojè rejyonal 
enpòtan sa yo te resevwa sibvansyon ki totalize plis pase $1.1 milyon, e li pral bay 
opòtinite edikasyon ak fòmasyon, sipòte ekstansyon ak divèsifikasyon pou agrikiltè, ak 
amelyore vyabilite ekonomik nan Southern Tier. Ekstansyon Koperatif Cornell Konte 
Broome te atribye $500,000 pou yon Sant Devlopman Agrikilti inik ak yon Mache Taste 
NY nan Konte Broome, e yo te bay Cornell University $627,055 pou inisyativ Stocker 
Cattle pou plis fòmasyon ak rechèch nan endistri sa ki byen adapte pou agrikiltè 
Southern Tier yo. 
 

“Eta ap envesti nan Southern Tier tankou jamè anvan –e nouvo pwojè sa yo pa gen 
dout ap kenbe elan delavan,” Gouvènè Cuomo te deklare. “Yon endistri agrikòl 
konpetitif ak solid se kle nan siksè Southern Tier, e inisyativ sa ap bay resous enpòtan 
kap ankouraje kwasans nan pwochen syèk la – kreye plis travay ak ranfòse ekonomi 
rejyon an.” 
 

Nouvo pwojè yo konplete “Elan Southern Tier,” anprent konplè rejyon an ki te kreye 
anba inisyativ Revitalizasyon Upstate Gouvènè a pou jenere kwasans ekonomik ak 
devlopman kominotè. Plan Southern Tier envesti nan agrikilti kòm youn nan kat pilye 
ekonomi rejyon an. Eta a deja envesti plis pase $3.1 milya nan rejyon an enkli $30 
milyon nan pwojè ki gen rapò avèk agrikilti, depi 2012 pou depoze fondasyon pou plan 
an. Pwogram Amelyorasyon Endistri Agrikòl $30 milyon Southern Tier Gouvènè a ap 
double angajman eta pou devlope endistri agrikòl nan Southern Tier.  
 

Sant Devlopman Agrikilti ak Mache Taste NY 
BC-CCE ap devlope epi fonksyone yon Sant Devlopman Agrikilti one-stop ak yon 
mache Taste NY ki pral bay opòtinite edikasyon ak resous pou agrikiltè yo nan rejyon 
Southern Tier. Sant lan ap ede agrikiltè yo avèk planifiaksyon biznis ak delvopman 
mache, e lap bay espas pou pwodiksyon ki baze sou ansèyman ak diferan kalite 

fòmasyon tankou pwogram nitrisyon mache agrikiltè ak sekirite manje. Sant Devlopman 
Agrikilti a ap bay tou fòmasyon mendèv pou asire yon rezèv travayè agrikilti ki kalifye 
epi fòme.  
 

Pwojè a ap gen ladan tou yon nouvo magazen Taste NY. Mache Satelit Taste NY la ap 
sipòte operasyon yo nan Sant Gateway Konte Broome. Lap pèmèt lavant yon varyete 
atik ak pwodui fre tankou ze, pwodui ak atik ki kapab gate.  
 

Sant Devlopman Agrikilti a te bay tou $500,000 atravè bidjè Eta New York, garanti pa 
Manm Asanble Donna Lupardo. Li se yon konpozan enpòtan de yon pi gwo pwojè ki te 
devlope nan menm sit la pa BC-CCE ki pral gen ladan tou yon mache rejyonal agrikiltè 
ak yon kwizin pwodiksyon komèsyal. Ansanm, pwojè sa yo ap sèvi kòm yon Gwoup 
Inovasyon Manche ak yon Sant pou manje a ba nivo pou Southern Tier ki pral travay 
avèk agrikiltè lokal yo pou ogmante pwodiksyon, pou bay edikasyon pou manifakti 
manje a ba nivo, ak pou idantifye òganizasyon/enstitisyon yo pou achte pwodui lokal 
oswa vann nan mache agrikiltè lokal, mache rejyonal, episri lokal angwo, ak plizyè 
magazen ak mache Taste NY.  
 

Inisyativ Elvaj Bèt 
Devlope elvaj bèt mande yon envestisman minim nan machinri ak bilding parapò avèk 
lòt kalite antrepriz agrikilti yo. Obstak fèb sa pou antre bay yon opòtinite pou agrikiltè yo, 
keseswa yo nouvo nan agrikilti oswa yo se agrikiltè ki enterese nan divèsite. Southern 
Tier, an patikilye, byen adapte pou sektè agrikilti sa a, e demann lan elve pou bèt pou 
fini swa pou grenn oswa zèb e pou bèf lokal yo, espesyalman nan enstitisyon kap achte 
yo. 
 

Inisyativ Stocker Cattle Cornell University gen ladan konpozan kle ki pral ede ankouraje 
elvaj bèt kòm yon karyè opòtinite vyab epi ede ogmante sansibilizasyon nan antrepriz 
elvaj. Grasa inisyativ la, Cornell University ap òganize somè rejyonal pou bèt epi kreye 
yon pwogram fòmasyon ki vize pou siksè endistri a. Li pral bay tou anplwaye pou ede 
nan klasifikasyon ak maketing, epi fè rechèch pou sipòte agrikiltè ak pèsonèl sèvis 
agrikòl. 
 

Pwogram Amelyorasyon Endistri $5 milyon Southern Tier te adopte nan Bidjè 2015-
2016 e li fè pati nan kad pwogram Amelyorasyon Endistri Agrikilti $30 milyon Southern 
Tier. Li bay finansman pou endistri ki gen rapò avèk agrikilti ak pou òganizasyon a bi 
non likratif pou pwoteje, kenbe, devlope ak grandi fèm yo, agrikilti ak endistri ki gen rapò 
yo ki lokalize nan konte Chautauqua, Cattaraugus, Alleghany, Steuben, Schuyler, 
Thompkins, Chemung, Tioga, Broome, Chenango, ak Delaware. 
 

Yap bay yon total $5 milyon ki te afekte pou pwojè ki enpòtan rejyonalman ki reponn a 
kritè ki liste anwo a. Anplis, pwojè yo ta dwe tonbe nan omwen youn nan kategori 
priyorite stratejik Southern Tier:  

• Ogmante edikasyon pwodiktè yo nan domèn tankou pwodiksyon, devlopman 
biznis ak ekspansyon, devlopman mache, sekirite manje, dirabilite 
anviwonmantal. 

• Ogmante kapasite tretman rejyon an ak mache yo pou fè pwodui agrikòl yo 
lokalman. 
• Elaji endistri betay la ak opòtinite pou pwodiksyon vyann nan Southern Tier. 
• Sipòte ekspansyon ak kwasans endistri pwodui forestye, avèk atansyon 
patikilye nan chèn apwovizyonman bwa.  

Depatman an kowòdinasyon avèk yon antrepriz kalifye ap delvope pwojè ki elijib yo. 
 
Komisyonè Depatman Agrikilti ak Mache Eta New York Richard A. Ball te deklare, 
“Gouvènè a te mete l klè ke endistri agrikilti a enpòtan pou yon ekonomi New York solid, 
e de pwojè enteresan sa yo ap ede pwodiktè nou yo konekte pwen yo. Nou konnen ke 
finansman ki vize sa pral fè yon wout long nan sipòte fòmasyon ak bezwen maketing 
pou endistri nou an pwospere.” 
 
Prezidan Komite Agrikilti Sena, Senatè Pattie Ritchie, te deklare, “Toupatou nan eta 
nou an, gen anpil rejyon diferan kap rete tann pou yo vini yon pi gran pati nan endistri 
agrikilti New York la kap grandi. Pwogram enpòtan sa yo ap bay Southern Tier sipò ke li 
bezwen pou pouswiv karyè nan agrikilti, lanse nouvo rechèch ki pral ede devlpe endistri 
betay rejyon an, epi bay yon ranfòsman anjeneral nan ekonomi agrikòl New York.” 
 
Manm Asanble Bill Magee, Prezidan Komite Asanble Agrikilti, te deklare, 
“Envestisman sa demontre sipò kontinye Gouvènè a nan bzinis agrikilti New York. 
Pwogram Amelyorasyon Endistri Agrikilti Southern Tier ap ranfòse endistri agro-biznis 
ak fèm yo avèk ogmantasyon kapasite pwodiksyon ak amelyorasyon enfrastrikti agrikòl 
nan Southern Tier; rekonpanse ekspansyon ki reyisi nan fonksyonman fèm yo. ” 
 
Manm Asanble Donna Lupardo te deklare, “Mwen kontan pou m anonse ke mwen te 
anmezi pou garanti yon sibvansyon lejislativ pou matche fon Depatman Agrikilti ak 
Mache pou fè Sant Devlopman Agrikilti a vini yon reyalite. Nouvo sant sa ap elaji sou 
gwo travay ki te deja fèt nan Cornell Cooperative Extension epi konplete nouvo mache 
agrikiltè rejyonal nou an, CC yo kwizin komèsyal ak Lekòl Kilinè nan SUNY Broome. 
Pwodiksyon manje se yon konpozan kle nan rekiperasyon ekonomik nou an, ak 
edikasyon pratik ak fòmasyon ki disponib nan sant sa a ap jwe yon wòl entegral.” 
 
Michael J. Baker, PAS, PhD, Asosye Ekstansyon Prensipal nan Cornell University, 
te deklare, “Pwojè sa espesyalman enteresan pou mwen, paske antrepriz elvaj bèt la 
se youn nan kèk biznis agrikilti ke jèn moun yo ka patisipe san yo pa bezwen anpil lajan 
envestisman. Sa yo reyèlman bezwen se fòmasyon e pwojè sa ap bay fòmasyon konplè 
pou ogmante opòtinite yo pou siksè. Southern Tier se pi bon kote pou pwojè sa e gen 
plizyè milye kawo tè agrikòl ki annatant ki adapte pou patiraj. Sa a se avantaj konpetitf 
nou e pwojè sa ap sipòte itilizasyon teren ki pa okipe yo pa nouvo agrikiltè yo ansanm 
avèk agrikiltè ki ta vle divèsite.”  
 
Harvey Stenger, Prezidan Binghamton University te deklare, "Mwen kontan osijè 
inisyativ agrikòl enteresan sa nan Southern Tier e map rete tann enpak li." 
 
Direktè Egzekitif Ekstansyon Koperatif Cornell Konte Broome, Victoria Giarratano 

te deklare, “Ekstansyon Koperativ Cornell la pou sipòte epi ede agrikiltè yo ansanm 
avèk kominote agrikilti a. Nou angaje pou devlope yon mendèv pou sipòte sistèm 
pwodiksyon manje ak sekirite. Se sèlman avèk patnè nou yo nan Depatman Agrikilti ak 
Mache Eta New York, Asanble Eta New York, gouvèvnamn Konte Broome, Cornell 
University ansanm avèk fondasyon lokal ak biznis nou yo ki pozisyone pou devlope 
agrikilti nan rejyon Southern Tier. Ekstansyon kanpis la ap vini yon Sant Manje Agrikòl, 
enkli sit yon magazen TASTE NY ki pral pèmèt pwodiksyon inove, a valè ajoute, yon 
mendèv avanse grasa edikasyon ak sètifikasyon e li pral sèvi kòm yon kondwit pou 
pwojè URI yo.” 
 
Dwayen Adjwen ak Direktè Sistèm Ekstansyon Koperatif Cornell Inivèsite Kolèj 
Agrikilti ak Syans lavi Chris Watkins te deklare, “Mwen kontan akoz de patenarya 
kontinyèl ant sistèm Ekstansyon Koperatif Cornell ak Eta New York, patikilyèman Konte 
Broome. Li evidan ke nouvo etablisman sa plis pase yon bilding, men yon opòtinite pou 
agrandi rechèch ki baze sou ansèyman nan sektè agrikilti nan Cornell University isit la 
nan kominote lokal yo – kreye nouvo djòb ak ranfòse manje lokal ak ekonomi agrikòl. 
Inisyativ Elvaj Bèt Cornell University ap alimnate tou mache sa, kreye fòmasyon 
ekselan ak opòtinite ekspansyon pou agrikilti Southern Tier.” 
 
Akselere Elan Southern Tier 
“Elan Southern Tier” se plan konpreyansif zòn nan pou jenere gwo kwasans ekonomik 
ak devlopman kominotè. Eta a deja envesti plis pase $3.1 bilyon nan rejyon an depi 
2012 pou sipòte plan an –atire yon mendèv ki gen talan, devlope biznis ak kondwi 
inovasyon.  
 
Kounye a, rejyon an ap akselere Elan Southern Tier avèk yon envestisman $500 milyon 
Eta atravè Inisyativ Revitalizasyon Upstate la, Gouvènè Cuomo te anonse an Desanm 
2015. Envestisman $500 milyon Eta a pral ankouraje biznis prive pou yo envesti plis 
pase $2.5 bilyon – e plan rejyon an, jan yo te soumèt li, pwofite jiska 10,200 nouvo djòb. 
Wap jwenn plis enfòmasyon disponibla. 

